
*ku okikurmi

*k aynu a=onaha
*ku aynu nispa

* otu sanaske
*ku enoye kor
*u kurkasike
*itak omare

* ene oka hi

*k a=kor heper po
* pirkano arpa

*k e=ki nankor na

ene an kuni

* hekaci e=ne kus
*kramisam pe ne kus
*k emus e=kor yakka

e=esinot wa
*k e=eniotke
*k e=enitawki
*kiwente kusu
*k heru kuwanno
* cituye kuwa
*k e=sitekorsam-
u- unte kane
*k hosari pentok
*k hekiru pentok
*k e=eunkeske
*k taan a=kor pet
u pet turasi
*k e=arpa ayne
*tap an a=kor pet
*k arpa ayne
tu pet ne an wa
* koyka wa kus pet
*rehe tasi
cup erikin pet
* kamuy rikin pet
* ne ruwe ne
*k cuppok wa kus pet
*u rehe tasi
*k cep orakan pet
kamuy rakan pet
* ne ruwe ne wa
* pet utur us pe
* kamuy nupuri
*u cekantoor-
u -soypa kane
* kamuy nupuri
*ranke wenkut
noiwan wenkut
cieokari
rikun wenkut
noiwan wenkut
* cieokari

*k nea nupuri

*ku cupkasike
kamuy e=onaha
kopaasinke wa
kamuy e=onaha

*u rehe tasi

* sirar mekiyo

* kamuy mekiyo

*u ne ruwe ne

*k nea nupuri cuppokikehe

e=kor totto
kopaasinke

* e=kor totto
rehe tasi

* cupesikanmat
kamuyesikanmat

*k ne ruwe ne wa

*u ne wa an pe
e=epenupur kusu

*k e=arkehe wa
wakka carse

*k e=arkehe wa
cup noka oma

* ki ruwe ne kusu
e=arpa ki wa

*k kamuy e=onaha
oro ta e=arpa wa
nea nupuri
cupkasike
s1 ahunporu

*an ruwe ne kusu
poru or ta

* e=ahun wa ne yakun
esisoun wa

*k eharkisoun
e=apaakkari

* ki ruwe ne yakun
a=eapamaka

* e=ahun yakun

1teki e=a no

*ku sonko atpa
e=pita kane

*u sonko sarkes
e=atte kane

* e=sonkoye yakun
a=e=kopuntek na

* sekor okay pe
okikurmi
aynu a=onaha
1=utek pe ne kusu
sonno poka
a=kor pet po
pet turasi
arpa=an ayne
tu pet ne an wa
kamuy nupuri an wa
koykaske
arpa=an akusu
sonno ka
s1 ahunporu an hine
oro ta
ahun=an hine
esisoun wa
ene a=i=ye hi ne kusu
esisoun wa
eharkisoun wa
apaakkari=an akusu
a=i=—eapamaka ruwe ne
e=kor maratto
hosikino arpa wa
kamuy opitta
uekarpa wa
maratto an kor
siran ruwe ne sekor
a=i=ye p ne kusu
an=an a p
sonno poka
kamuy opitta

uekarpa wa

maratto an kor siran
uske ta

arpa=an

ne sonkoye=an akusu
oroyaciki
ikonnu=an wa

ne aan hine

1=ram a=kuttokore wa
a=i—utek hawe

ne aan hine
sonkoye=an akusu
kamuy a=onaha
siapepasuy
erikekatta

kamuy a=unuhu
siapekes

erikekatta
a=i=kikkik kor
inkar=an akusu
kenas unarpe
1=keske wa
ikonnu=an wa

ora ne
a=i=eutekkar

hawe ne aan

ruwe ne na

tane oka pewrep
aynu or ta
a=e=ekasnukar ciki
1teki

ikonnu yan

sekor ne yak

